
Erai nu ailel noi awanyun ebe agear okarn 1997, ne etegeara
apolokiniton akwap President Museveni Asioman na Kakere
Koputaimare adoka enaaba lo iduwe kalu ejaasi opuraimare
anyoun omilionin 3 toni imilionin 6.7 lolo. Iduwe lu pesur, Iu
engwalangwalauna nepepe kede ngun Iu elomunitos kotoma
aiboisio nu ikidioko arerengesion nu asioman kere emorete do
Asioman na Kakere Kopuraimare. Isialamikit do Uganda kere
aingarenikit na apolokiniton akwap, lo etopolo ake apugan akiro
nu aitopol acoa kede ejautene lo itunga.

Kwape awanyunet, kotoma obajet kere lo akiro nu asioman lo
isirigin ibilionin 505.17 kotoma okaru 2002/2003, koponi ijaikinai
adoketait nako opuraimare ibilionin 336.18 eraasi lu 66 kangun 100
lo ebajet kalo isirigin lo itwasamao kangon ekaru. Kosodi bobo da,
obu enaaba lo esisianakinak lu ejasi oitabo lo apugan lo eropit
odoka anyoun 81,564 kokaru 1996 toni 122,904 kedol olap lo
ikanyetape, 2003. Akorio na iboro kalu isisianakinere, imoriaritos
iboro lu mam erasi itaboi aibosit adiope na abu apugan itojoka
toni amorio na itabon ajokun ageun oduwe 6 kangon eitabo toni
iduwe 3 kangon eitabo kanu atukono P1 — P4. Elosio adukio na
atukono kede itogoi esisianakinak akonye. Itosomao isirigin lu
kere kanui aitojokar adumun asioman na eriana, adoketait kede
aitidisiar ebei Jo asioman. Ecamanara akiro nu kede alosikineta nu
Asioman kanu Kakere (Education for All kamusugun) kede
Alosikineta nu apolo nu ikar emilionit (Millennium Development
Goals kamusugun).

Emamei adio abuinikin kotoma awomisio ka, ido ajeni cut ebe
kotoma awomisio itunga icie da ebe erai asioman na Kakere
Kopuraimarte ibore yen atub ido ebuni aiyatakin aitub kotoma
alosikineta nu apugan wok. Kosodi erai bobo aitelekat na epol
kotoma alosikineta nu apugan aitojokar ejautene lo akerianut kede
eipugae. Keja ngun da, mam ebeit oni aijalijalakin, nesi do ejaar
eipud aisinyikokin eisupane lo awanyun ebe elosete iduwe kere lu
adol asioman osomero kosodete angetakin adoketait na

K’puraimate. Hkoto oni kere asalakin ijeni nu ibusakinit ngin idiopet
ka ont kede ont kere aswam. Ne abalar eong oni, emoriatit eong
apugan, ipaper wok kotoma aitopol akwap, apolok Iu eipugae kede
akiro acie da, apolok isomeroi kede esisianakinak, autiak kede itunga
lu ocalot kere.

Etakani cut ebe ngin idiopet ka oni eswama kanu aijaikin asioman
na Kakere Kopuraimare etubi k’Uganda konye ipu iboro lu ebeit
oni aswam kanu awanyun ebe iswamas akiro kere ejok. Erai
asioman akirot na epol noi kotoma apolo na itunga wok kede
akwap wok, kwangin do mam oni ipedori ajalijala kotoma apak na
da ejatar aitemisio nu ebeit oni aipikor. Atiokusio acie nesi eipud
aomowom akiro nu adoketait, ekurut kede adeka na eseny kede eiyas
lo enaaba lo ikokio kede iduwe lu ernamei agangat — nu ipu kotoma
atiokusto nu elomunitos kotoma ojisinei nu mam ekotost adaun.
Atokusio nu ipu nu edoikitos iduwe lu pesur kede iduwe lu
elomunitos aiboisio nu ican ko Uganda arai ireria kede amamus
kede iponesio lu egogong lu asesen kede ainyapal (aipugz) nesi
atiokusio acte nu epolok,

Erai do eitabo lo Iiyareit lo itunga kalu edumunete kotoma
Asioman na Kakere Kopuraimate, Elomunit citabo lo akaulo na
losodit aingarenikin kotoma akiro nu ikisila, ipelun kede nu

ibusakinit aswam. Erai do lo aiwadikaet na aipikor kede aitemisio
nu etor Uganda ido da oringa itorit, kotoma akiro kere nu asipokin
Asioman na Kakere Kopuraimate. Acie kotoma aiwadikaete kanu
erasl iporotoi itunga lu adumutu kotoma Asioman na Kakere
Kopuraimare.

Alosikinet eitabo kalo, erai aitwekenyun bobo amunokina na itunga
kere lu edumunete kotoma Asioman na Kakere Kopuraimare tetere
itogogongoro alganganata na ingarakit aitodoluno na Asioman na
Kakere Kopuraimare kede akiro acie nu asioman. Kanu angun
epupi do erionget lo asioman kede aboliasinei apesen nie ejai
erionget lo K’ America lo apolo na akwapin (USAID), lo da obu
olem agangat na etolomunere eitabo lo. Itodunit bobo iso aiyalama
kosi kanu adio agangat kere na opotu ipaper kosi icie da isukunyikin
iso — imeeban lu iriongeta lu igangitos asioman. Isialamikit bobo



iso Einer Eitena, erionget lo obu osiom, kosodi aijul, ainvogor,
kosodi aibwanakin aputosia toma oitabo lo.

Amuno ebe ebuni eitabo lo aingarakin lu ikamunitos akiro nu
Asioman na Kakere Kopuraimare acamun ajokusio nu atakanutu
kotoma Asioman na Kakere Kopuraimare kede ctau lo inapaara,
narai ijeni ebe ipu nu ebeit aswam tetere konye oni idumuni
alosikinet wok na apolo na eriana ido iyata aparasia kere kotoma
asioman na iyata kanu itunga lu k’'Uganda kere.

Lo Ancosisis (DR) E. Kiippu Makusuya, (EMEEBA 1.0
(OPALAMENT)

Aingic na ikamunit akerianut na asioman itodunit cut ebe apolo na
akwapin kede itunga lu ikeikina adoketait elomunit kotoma
akwamakin aibwaikin abar toma Asioman na ibusakit na Kakere
Kopuraimare. Akwapin nu ko Asia kede Latin America apedosi
adumun apolo na akerianut kede ejautene lo itunga lo iyata kanuke
narai opotu okwamakisi isitigin toma asioman.

Kotupitete alosikinet na apugan na k’'Uganda na adumun apolo na
itunga na iyvata bon, isirigin kere kwana lu ebwaikin toma alosikinet
na Asioman na Kakere Kopuraimare ebuni ayaun ajokusio toma
ajar na itunga kede akerianut na kK’Uganda.

Lolo akaulo na ikar tkanyarei (7) ageun ne etegearere Asioman na
Kakere Kopuraimare, alomasi iduwe imilionin ikanyarei (7) lu
adoloto ikar lu asioman. Mam na erai akirot na edit, irwana ijo ebe
arai imilionin 2.7 bon asiomete etinga egeara Asioman na Kakere
Kopuraimare. Aiyatakino na arereng na alomar osomero nesi
ageunet nasodit kanu aikeikin adoketait na akwap kede aitojokar
eipugae lo akwap. Ekoto cut ajenun ebe kotoma Asioman na
Kakere Kopuraimare mam do apugan ewuta akorokor emugati
bon, ewuta do bobo nesi aswam abar acie kanu aitojokar aijar na
itunga.

Tratami itabo yen kaurianut aipikor na atakanu kotoma asipokino
naka Asioman na Kakere Kopuraimare. Konye nu epolok kakere,
itodunit nest aitemisio kede atiokusio nu itereikina itunga lu
lk’'Uganda kede kere lu ikamunitos nu Asioman na Kakere
Kopuraimare. Ipudat agangat kec na mam ibiror tetere alosikinet
ebuni alosit akonye kosodi aitub aileleba.

Fral Asioman na Kakere KKopuraimare alosikinet na akwap kere
korai bobo na k’Uganda da. Ekoto ajenun ebe arerengesio nu
elomunete kotoma Asioman na Kakere Kopuraimare ne ejai ngin
idiope itunganan, ikalia kec, kede icaloi kec kotoma apak na
ewuriana kede na ewoja erai akirot na itebeikina toma apolo na
akwap kere.



Akaulo na adoketait nasodit (1997 - 2003) na asipokin Asioman na
Kakere Kopuraimare, ekoto adoketait na iyareit aitopol Asioman
na Kakere Kopuraimare kotupitete nu adaun aisisiaun kadoketait
kana sodit. Ne ekotokinotor ikisila kede iponesio Iu eisomae
airwanatio kede aitemokino ikisilikitai itunga lu tkamunitios akiro
kanu aswam ngun. Ekoto aimor awomisio ageun adoketa kanu
kokuju toni nu okwap kosodi anyoun kadoketa nu okwap kede nu
okuju alosit akonye kanu aimorikikin itunga lu ikamunuitos akiro
nu Asioman na Kakere Koputaimare kanu aimorikikin agangat kec
kere.

Adumu Asioman na Kakere Kopuraimare agangat na apugan na
epol noi kosodi acamutu itunga lu k’Uganda ayangar ikec iduwe lu
edolit alosit osomero aiwadikao asioman. Fgang apugan
alosikineta nu Asioman na Kakere Kopuraimare komam apalar.
Kotoma okar tkanyarei (7) lu atuboros egangata iriongeta lu ekorete
agangat, iriongeta lu itunga lu isubusacte kanukec, auriak, apugan
na okau kede icaloi Asioman na Kakere Kopuraimare kede isirigin
kede ainanakineta acie da.

Ewuta kopana apugan kede iriongeta lu ekorete agangat kede
isubusin aitolom alosikineta nu ikamunitos iponesio kere lu
akerianut tetere iduwe lu angetakisi Asioman na Kakere
Kopuraimare edumunete aiboisio kotoma osomeroi arai aiboisio
nu aitutuoro nu edeparitos adoketait na ko puraimare. Kwape
kwana adokara eiyas loka Asioman na Kakere Kopuraimare adoketa
nu edeparitos puraimare, ekoto alosikineta kede aitosomao na
isirigin korianasi kede enaaba lo itunga kalu esiomitos, itolomete
iboro, ido orasi itunga lu iyata adoketait.

Nakus cut,

Na ANGosiBIB G.IN. BITAMAZIRE

Isipedori Asioman na Kakere Kopuraimare (UPE
kamusugun) iduwe kere asioman toni angetakin
asioman na kopuraimare. Kotoma Asioman na
Kakere Kopuraimare epedorete iduwe lu k’Uganda
asisiaun aimatr, aisiom, kede aiwadik. Ne isomata
iboro lu, epedorete do kesi aitojokar aijar kec. Ejok
nen kanukec kede akes akwap da.

Kinerata nu ikamunitos Asioman na Kakere
Kopuraimare tetere ipedori aitojokar nesi.

Amalan!



Elosi eitabo lo aingarakini ijo aswam iboro lu abeit
tetere ikon iduwe engetakinete atukot na ikanyetarei
kosodete adumun ajokus na asioman na Kakere
Kopuraimare kwape nat aijen aisiom kede aiwadik.

Kosiom eitabo lo kojen nu ikamunitos asioman na
Kakere Kopuraimare. Ne edumuna ikon ikoku
asioman na kakere kopuraimare kosodi angetakin
atukot na ikanyetarei, ebuni do ngesi apolor araun
itunganan yen epedori aswam, afjar kede amunonut
kosodi aitopoloun ekale lo engalei. Ebuni nen aijaikin
ijo awutian adumun. Erasi arerengesio nu asioman nu
elomunete kane cjai tkon ikoku arerengesio kon da.




Inyobo Asioman na Kakere
Kopuraimare?

Asioman na kaker arai UPE kamusugun apolou ke
Asioman na Kakere ko Puraimare. Puraimare ngesi
ikaru lu asioman ageun atukot kanasodit toni na
ikanyetarel.

Akes apolou ebe asioman na Kakere ko Puraimare
nesi asioman natitai na iduwe kere lu ejaasi toma
okaru lu asioman ageun atukot na sodit toni . .l 1
ikanyetarei.

Ingai ebeit alosit osomero kotoma
Asioman na Kakere Kopuraimare?

Iduwe lu eraasi ikaru 6 alosit kuju kesi
ebeit ajaut osomero kotoma Asioman na
Kakere Kopuraimare.

Araida iduwe lu epoloro epedorete
asioman kotoma asioman na kakere
kopuraimaire. Kwape kwana da ejaasi
iduwe lu eraasi ikaru 17 kuju lu esiomete
kotoma asioman naka kakere ko

] ) uraimare.
Arar komaner siomair na P

Kakere Kopuraimare ti mam

cong asiomit cut. Arai eong - pyohe jduwe Iu edisiak kwap ikaru 6
ikar 12 ageari eong atukot

nasodit. Mpungu Peter ikar 19, Mam! mam ekotoi iduwe lu edisiak noi
P.7, Wakiso agear asioman atukot nasodit. Eroko kesi
edisiak not kanu amisikin kotoma atukot
nasodit. Epote do adaun ikaru lu ipu kotoma atukot
nasodit, na da etai awomisioit na aronon. Ekoto lu
ayangar osomeroi lu elingakinata iduwe asioman lu



enyaritai onasare arai mam osalakisi ore kidaritos
akec auriak toni ne edolioto kesi ikaru Iu abeit lu
ebeitor agear asioman.

Kidareu toni ne edolio ikon ikoku ikaru ikanyape lu
apolou eringa iyangara kesi atukot nasodit. Kedolo
kesi tkaru ikanyape, apolou ke ebe adol kesi agear
opuraimare.

Inyobo ijaikini Asioman na Kakere
Kopuraimare ibusakinit?

Lrai Asioman na Kakere Kopuraimare ibore yen
ibusakinit naarai lolo iburai iduwe kere aijen aisiom,
aiwadik, aimar kede aitwasam inabai.

Kotoma Uganda na alolo, ebuni itunganan yen
emamei aljen kwape nat angin adumun aijar na
etiono. Ebuni itunganan adumun ationis ajenun akiro
nu iswamas kotoma aiboisit adis kere ne ejai ngesi.

Ebuni do ngesi adumun abuinikin kosodi erai ngesi
ameet aingitunun lucie itunga alimokin ngesi nu ebeit
aswam, kwape nat, arai ekoto ngesi alosit adekis arai
aseo.

Arai da mam tjo ilositor osomero, ejok kanukon kede
ikon iduwe, arai elototo kesi osomero kosodete
angetakin atukot na ikanyetarci.

Engetaki ikon ikoku atukot na ikanyetarei ebuni
ikoku ngin apedor asioman, aiwadik kede aitwasam
nabat.



Kotonser -

Engetaki ikon ikoku atukot na ikanyetarei ebuni araut
ikoku yen ejai adumun noi kotoma akoru kede aipit
ibaren arai adio aswam kere adepar ikoku yen mam
engetakit epuraimare.

Asioman ageun atukot nasodit toni na ikanyetatrei erai
apedor na ibusakinit. Kwape ejatar ikoku apedor
aitanio arai aidario kotoma aduketait, ejai ikoku
apedor adumun ikaru ikanyarei lu asioman.

Liiomair na b akere Kopuraimare isisiannete idiwe aision,
amadik kede aimar.

Kanu inyo ageara apugan asioman na
Kopuraimare naka akere?

Kobu apugan ogeu asioman na Kakere Kopuraimare
kokaru 1997, naarai obu kowany e¢be mam iduwe lu
ipu asiomete. Amamete iduwe lu isirigin In esomero.
Mam do kesi apedoritos aisisia aisiom, aiwadika kede
adumun acowasinel nu aijar naarai amameete ikalia
kec isitigin lu adolitos. Akoto do apugan alemar
ationis na isirigin kalu esomero tetere iduwe Iu ipu
epedorete aisisia.



Engaraki Rere Asioman na Kakere
Kopuraimare?
Ecbo! Alomasi do
kwana iduwe lu ipu lu
mam sek asiomete
opuraimare. Iduwe lu
ipu lu mam ti edumutu
arereng na astoman,
‘ adumutu do kwana.

Mere ngun bon. Ageasi
kwana apesur nu ipu noi
asioman adepar sek.
Iduwe da kwana lu
engwalingwalauna
kotoma oipone edio kere
ageutu asioman konabai
kalu ipu noi.

Konye eipone bo

[ ani epedoriata
isomeroi iduwe lu
ipu noi?

Iduwe lu ipu Iu ti mam epedosi aitac isirigin

15 Erai na aingiset na ejok.
I esomero ejasi kwana osomero

Konye kocam cut ebe
eswamata apugan kede
egangitok ke kwape nat ikanisan, irfongeta lu
kojokotau kede itunga lu atutubena kanu egelegela
kanu apedor aidar iduwe lu.

Eringa asioman na Kakere Kopuraimare egeara,
ajaasi esisianakinak 80,000 bon. Kedol olap lo
ikanyetape okaru 2003 ajaasi esisianakinak 122,904
luko puraimaire kotoma oitabo apugan lo eropit.




Eringa Asioman na Kakere Kopuraimare egeara,
ajaast isomeroi lu opuraimare 7500. Adepasi kwana
13 000.

Eringa acioman na Kakere Kopuraimare egeara, ajaasi
atukono nu esomiata iduwe nu adolete 45,000. Kedol
olap lo ikanyetape okaru 2003 opotu atukono nu
asomiata iduwe odoloto 69,565.

Aso, iwanyuni do ijo ebe, kotoma asioman na Kakere,
euta asioman nako opuraimare apolo kanu apedor
etpud lo iduwe lo apolor.

Inyobo do inerar kwape kwana oni akiro nu
asioman na Kakere Kopuraimare?

Inera kwape kwana oni nu
tkamunitos asioman na Kakere
Kopuraimare naarai ikoto oni
adumunun alosikineta ke. Mam
oni ipedori aijalijalikin.

[jeni oni kere ebe ipu iduwe lu
mam elosete osomero arai bo nat
lu mam esalakinete osomero toni
angetakin atukot na ikanyetarei.

[jeni oni kere ebe iduwe lu ipu
mam enyamete inyamat lu apaaran
kosomero na da ijaikit do k-si
etionikit aisisia.

Tduwe asioman kokap ikito nesi Ijeni oni kere ebe eringa iduwe icie
ationis adigpe nu koto alemar esiomete kOkWﬂp ikito lu da



ipudasi acie atukonobeit nu isisiata iduwe.

Kanu kangun, ckoto oni einer nu ikamunitos asioman
na Kakere Kopuraimare tetere ipikori atiokusio ngun
kede acie da.

“buni na aitojokar asitoman na Kakere Kopuraimare
tetere ngin tkoku edumuni arereng na ajenun aisiom
kede aimar kosodi araun itunganan yen cpedori
aingarakin ake akuan, eke ckale kede ake aiboisit na
iboyo nesi kere.

Inyobo iswamai apugan kanu asioman na Kakere
Kopumaire?

Igangit apugan asioman na Kakere Kopuraimare
kodoco. Kotoma abeit itwasamai apugan isirigin lu
ipu kanu asioman adepar adio aswam kere kwape nat
adekisia kede aiduk irotin.

Kotoma okaru 2004 igangit apugan asioman na
Kakere Kopuraimare kotoma osomeroi lu opuraimare
lu edeparitos 13,000. Isomai nu koipone kalo:

* Aitac eropit lo apolokitok isomeroi kede
esisianakinak
¢ Aitutuonor esisianakinak titai

* Adumanakin isomeroi itaboi lu isisiare kede icie
iboro da lu isisiare kosomeroi.

* Aljjanakin isomeroi isirigin lu esomero lu etacere
isirigin lu esiomaita iduwe ido korai kangin ikoku
nu da etacere tboro lu itwasamaite iduwe ko
somero, Isirigin lu aitolot isomeroi kede aswamisinei
acie nu itolosio nepepe kede asioman kwape nat
aboliasio, awoere kede acie aswamisinei da.



* Aijanakin idistriktan isirigin kanu adukio atukono
nu esiomata iduwe nu itetiak, icolonin, ipoiso, itogoi
esisianakinak kede adumakin icolongoi, abawoi

kede ikabadin.

Apolou ke ebe asioman na Kakere
Kopuraimare erai na titaai?

Mam! mam asioman na Kakere Kopuraimare erai na
titai cut. Ejaasi itunga lu ipu lu egelegela, konye noi
noi ejai auriak aswam kagogong na epol aidar ikec
iduwe kosomero toni kesi angetakin atukot na
ikanyetarei.

Ebeit auriak aitan, aitanap ikes iduwe, kede aijanakin

ikes iduwe neperot, ejai kesi aiyinakin ikes iduwe
ikalamun, itaboi, ido ekoto da kesi
aiyinakina kede aisinyinkokin iduwe

1 aiboi osomero kosodi angetakin atukot

,vf;\ . . /| nakikanyetarei.
!:3 ROZEENN ../
i 2\ [
| Inyobo kidum oni kotoma asioman
P na Kakere Kopuraimare?
\
\ / Kwape Uganda

: Apolo na akwap, ebwoi kotoma otiai lo
( / itunga lu esiomitos kotoma akwap
kangin. KKotoma asioman na Kakere
Kopuraimare, adumu Uganda iduwe lu
T ipu lu ejenete aisioman kede aiwadik.

Ebuni Uganda alosit ngaren kede

| iduwe kwape nat kangun. Tu angetakisi
] atukot na ikanyetarei adumutu akiro nu




ajokak nu tkamunitos cipone lo ayuwar awate kec
kane ejai ekurut lo eseny. Ijenete kesi ajokus na ikalia
lu itemokintos kesi, aidar aila kede aikis ekato.

Kwape esisianakinak kede itunga ngun lu
itemonkinete akiro nu aisisianakin.

Adumutu do kwana esisianakinak aitutuoro na ejok
kede adumakin kesi iboro lu itwasama adepar ne kolo
amamiar asioman na Kakere Kopuraimare. Eyatakin
iropito kec. Ewanyanarete do kwana kesi
awanyanarak lu elomunitos aiboisio nu erucokitere
akiro (coordination centres lﬂmmugun) Fjaasi do
kwana kesi kede itaboi lu ipu lu itwasamao atukot
kosodi ejaasi do kwana esisianakinak lu ipu kede
itogol kosomerol.

Kwape auriak

Kwape auriak kibwora aitac isirigin lu esomero. Aduki
isomeroi lu ipu eiduny kede ireria wok. Ayuun iwok
iduwe aidiya alosit amairon nu ipu. Iwok iduwe kere,
apesur, isap, kede lu engwalingwalauna koipone edis
kere, epedoritos do kwana asioman korianasi kere.
Kosodi ejaasi do kesi kede esisianakinak lu itutuoritai
ejok kosodi ejaasi itabon lu isisianakinere lu iyatakina.

Kwape iduwe lu asiomak

Iso icie lu lomunit koreria kalu ican mam t ipedo
alosit osomero arai komamei Asioman na Kakere
Kopuraimaire. Engariki Asioman na Kakere
Kopuraimare iso adumun acoa na epol ajokus. Arai da
icie kasio lu ti kipedo alosit osomero, ajoku ¢jautene
kosomeroi kosi. ejaasi itaboi lu iyatakina lu, icolonin
kede esisianakinak lu itutuoritai ejok.



Kwape itunga lu iboyete katutubet
Ayapikin ngin ikoku kere
ejai osomero. Arai da ikosi
ikokiok kede iduwe lu ejaasi
1 : kede adis angwal kere ejasi
ngina. kijai do kwana kitei
ido kidaritos do kwana iso
apak na engetakina ngin
ikoku asioman na
) . kopuraimare. Abilibilio na
ikisila kede ican da epote
aikidiokor. Mam iduwe
epote araut lu ilapadaete ido

Apiri Rose P7 mam ekwenyi ejok konye : : .
s iswamaete iboro lu emamei

kotoma Asioman na Kakere Kopuraimare
ipu iduwe ln engwalitos lu esiomete adumun.

Inyobo mam icie itunga emisikitotor
asioman na Kakere Kopuraimare ejok?
Erai abeit ebe kocaloi, igurosi icie itunga akwes
kosodi ewomitos ebe asioman na Kakere

Kopuraimare apolou ke ebe asioman na edit ajokus
kanu kakere.

Mam itunga ngun ejenete ebe eyatakinos
Rwana esisianakinak lu itutuoritai adepar kolo ne
amamiar asioman na Kakere Kopuraimare. Mam bobo
kesi ejencte da ecbe ejai kwana eitabo ediope lo
kisisanakinere kangun iduwe 3. Kolo emamei asioman
na Kakere Koputraimare arai eitabo lo isisanakinere
ediope kangun iduwe 11. Erai na awanyunet na iboro
kalu itojokara. Ipu awanyuneta nu ajokak kwape
kangun.

Icie itunga da etotolikisi asioman na Kakere
Kopuraimare. Ebakasi ebe erai ainakinet na katitai cut



na ebunit kane ejai epuresident. Kwagin do, ne duc
elimokinata isomeroi auriak aitan ikec iduwe arai
agwelakin kesi ikalamun kede itaboi lu iwadikaet,
engerete auriak kowomitos do ebe erai ailipa ngin na
ebilit akiro nu asioman na Kakere Kopuraimare.

Eipone bo ani itikokino oni amamus aijen
na?

Komorata itabo yen kede lucie. Itacau ebe erai
asioman na Kakere Kopuraimare alosikinet na
akwapin kere konye mere akiro nuka politics ko
Uganda. Akwapin kere etamitos alomar toma
asioman na Kakere Kopuraimare.

Kitacau bobo da ebe ewuta adoketait na asioman na
Kakere Kopuraimare ajokun ngin duc, kosodi da, arai
kiswama oni nepepe, ebuni ajokun do katipet noi.

Kwape awanyunet, mam auriak
epedorete aitutuor esisianakinak.
Isomeroi lu itutuore bon epedorete
aswam nu. Konye epedorete auriak
aingarakin adukun aduketa kanu
esisianakinak tetere esisianakinak
ejaasi osomero aisisianakin ngin

Inyobo atiokusio nu epolok nu

edolit oni aipikor?

Ationus na epol noi nesi na iduwe
mam angetakin asioman. Kangun

iduwe 100 lu kopotu kogeasi asioman
atukot nakasodit, kokaru 1997, 22

bon kopotu kongetakisi atukot na ikanyetarei kokaru
2003. Ketubor apak iduwe lu edolete 60 kangin 100
ngesi engetakinete.

Apolou ke ebe 40 kakesi ewosikinete asioman cut
eiringa engetakina atukot na ikanyetarei. Acie kotoma
akiro kanu eyaunete nu kesi nuta:

* Amamus alelakit asioman kane ejai ikoku arai
ekale. Awuriak icie iburakini kesi awanyun ebe
edumunenei ikoku isirigin arai emanyar katipet.

* Ajaut kede epelu kotoma okale, kwape nat ikoku
aswam arai aidar lu adekak.

* Acie apakio edumunete auriak ebe epol esomero
ebeei. Karaida mam etacio isirigin lu esomero, ejai
kesi agwel ikalamun kede itabon lu iwadikate iduwe
kede egwe goen lu esomero kanu ikoku.

Ekoto auriak aingarakino ajenun ebe ebuni ajokus na
asioman ayaun ajokisio koingaren. koingaren. Ekoto
kesi ajenun ebe iduwe lu esiomitos epote araut lu
epol adumun noi koingaren.

Ekoto itunga kere aitemonokin alosikineta nu
isipedorete ikokiok kede iduwe Iu engwaligwalauna
koipone edis kere asioman toni angetakin atukot na
ikanvetarei.

Abongonokin atukono nesi bobo ationus adiope na
epol. Tjaikini iduwe ailelebun atukono. itidisari do na
amuno itunga kere: auriak, iduwe kede esisianakinak.
Atukono nu ileleba iduwe da itidisiarete esisianakinak
amina aisisianakin,



Ekoto ainger abongobong atukono tetere
mam iduwe ilelebunos atukono

Ebongobongoete iduwe
atukono naarai etapit kesi
asalenen. Etwakiarete aisisia
kosalakinete do kesi kau.
Ebongobongoete bobo
iduwe atukono naarai eyarit
etengei. Ejaasi kesi osomero
konye mam epedorete
aibwaikin awomisio kete
toma aisisia. Kwangin do,
mam kesi isisiaete ejok.

Ekoto oni aimorikikin
aswam nepepe aitidisiar
abongobong atukono.

Iduwe asalenen nesi bobo
ationis adiope. Acie apakio
esalete iduwe naarai edekasi
arai naarai ejal kesi aswam

ore. Acie apesur esalete osomero naarai edekasi elap
ido komamete kesi kede aidapacia arai apads arai
aboisio nu ajokak nu italaere awate kede emamus

akipi akipi da kosomero.

Ekoto isomeroi aswam nepepe kede auriak atupakit
iduwe lu esalete osomero kosodete aitemokin akiro

nu iduwe lu pesur.

Asalenen na esisianakinak kede apolok
isomeroi da erai ationis acie na epol.

Icie esisianakinak iboyete kotoma aibosio nu elwaka
kosomero kanu kangun emina aronis na ejautenc lo
tkwamin alemar kesi ne ekoto abunore osomero. Icie
esisianakinak mam angaleu kec esipo, ido cut arai

Epedorete itunga lu ocaaloi lu egelegela aingarakin
esisianakinak ajaut osomero osawan lu ebeitor kest
aisisianakin arai edukokisi kesi esisianakinak itogoi.
(Iswamai apugan nu kere kagogong).

Aiducokit awanyanar esisianakinak epedori
aingarakin. Fisisianakinak imwalimun, auriak,
eswamak lu odistrict kede itunga icie lu ipu epedorete
aitodikin esisianakinak ebe epodosi kesi not akiro nu
iswamasi kotoma atukot. Isinyikokini na Fibuni na
aijaikin esisianakinak ajaut osomero.

Ationus na awasia nesi aitanio. Itunga kere e;enete
ebe mam ikoku yen eyarit etengei epedori aisisia.
Ekoto iduwe kere adumun inyamat Iu atupuruc eringa
eloto osomero kosodete bobo adumun inyamat lu
apatraan.

Obu apugan ilip auriak aijanakin ikec iduwe inyamat
naaral emameete isirigin ld itanete iduwe kotoma
aitemonokinera nuka Asioman na Kakere



Kopuraimare. Konye emamei esomero apedor abuikin
auriak atjukar ikoku osomero kede inyamat.

Mam isomeroi ekotosi aitelem auriak isirigin lu
inyamat naarai eminasi auriak lu emamete isirigin
alemar iduwe kec kosomero.

Ekoto isomeroi aitejenikin auriak ajokus na ainyam
ejok kotoma aisisia na iduwe. Arai enyamit ikoku
inyamat lu atupuruc kede lu aparan ebuni alelakin
aiboi kosomero.

Ekoto auriak aswam agogong awanyun ebe
edumakinete kesi iduwe kec inyamat ngin paaran.

Kicam oni aigang asioman na Kakere
Kopuraimare Adepar lem sek! Aso inyobo iburai
oni kere aswam?

Auriak kede edarak iduwe

Fjok noi naarai itelelete yesi kere kanu asioman na
Kakere Kopuraimare. Ipote
yesi alyalamikin kanu araito
kana ebuni alomun kotoma

ke.

Mam acie aral isiomit ijo
arai mam. Ajokusio nu
edumuni ikon ikoku eraasi
ajokusio kon da. Epote
arerengesio nu bon arai elot

. . . . ikon ikoku osomero.
Ekoto auriak kede edarak idune ajaut toma

dasioman na ifec iduwe



Ejai ijo epelu lo epol noi awanyun ebe esalakinete
ikon iduwe osomero ido kominasi asioman toni kesi
angetakin atukot na ikanyetarel.

Kanu kangun, ekoto ijo aswam nuta:

* Adumakin ikon ikoku inyamat lu atupuruc eringa
eloto osomero.

* Ainakin ikon ikoku inyamat ayangar osomero kanu
ainyam paaran.

= Agwela itabon lu iwadika, ikalamun, akwaras,
aseetin nu aimar kede idis ibore kere yen einakini
asioman apatan.

* Agwela igoen lu esomero. (Konye mere apolou ke

ebe irengiaro ikon ikoku kosomero arai mam enapit
igoen lu esomero. Tjuka ikon ikoku
osomero arai da emamete ngesi
igoen Ju esomero.)
* kijaik apak ne ejai ikon ikoku
kosodi aisinyikokin ngesi asioman
ore kosodi aswam adio aswam na
ijaikitos nesi esisianakinak ayaun
ore.

I« Kolot airiamun na esomero
kosodi aillem aomisio nu
epedorete aitojokar esomero kede
asioman na ikon ikoku.
¢ Iswamanaros kede
esisianakinak aingarakin ikon
tkoku aitojakar eisomae ke
kosomero.

Fikoto idmpe lit esiomete attopolot Iduwe lu esiomete

asioman kee adcpar iboro Fere FErai asioman apedor kon. Ejaiki
ijo apugan apedor na kotoma



astoman na Kakere Kopuraimare. Asioman na Kakere
Kopuraimare nesi arereng kon awanyun ebe ebuni
ngaren kon araut ne e)ok Ekoto do ajaut kon ejok,
orai akirot na irujai ijo. Ipedori ijo mymakm airujasait
na araun ibore yen abeit arai kiswama ijo nu
etupakitos kokwap:

* Itarau asioman ibore yen epol kakere kotoma aijar
kon.

* Kolot osomero aisisia ngin paaran.

* Kowany ebe itemokit ijo kosodi aingada inyamat lu
atupuruc kede lu inyami ijo paaran kosomero kangin
paran.

* Kiswama aswamisinei nu ore tetere auriak kon
epedorete adumun isirigin lu egwelakinata ijo
itabon, akwaras, ikalamun, aseetin nu aimar kede
icie iboro kere lu einakinete aisisia kon apatanu.

Itacaik auriak kon ebe epolok nu ijo ajaut osomero
toni ijo angetakin atukot na ikanyetarei tetere ijo
isisiauni aimar, asioman kede aiwadika. Ijaikini na
ingaren kon aica.

Arai ckotosi auriak kon ijo awosikin esomero, ingit
tkon esistanakinak aitacaikin kesi ibore yen epolor
ijo angetakin atukot na ikanyetarei.

Esisianakinak

Yesi nesi ibore yen itegelikina yen ebunioto iduwe
atukot. Arai imameete yesi apolou ke ebe emamei
asisia.

Erai aitub na iduwe ibore yen ejokuna kanu akon
aswam. Bkoto yesi ainyikokin aitojar amina na iduwe
ajaut osomero toni angetakin atukot na ikanyetarei
koipone kalo:



* Ajaut osomero ngin paaran kede aisisianakin akon
atukono kere.

Aljaikin aisisia araut ibore yen ejai ajokus, opol
alakara, ido kojijim.

Aibwaikin itabon lu aisisia akanin nu iduwe kanu
ainakin aisisia araut ibore yen epatana ido iteleli.
Aswam kede auriak kanu aiyinakin kesi aijen na

apolou na asioman na ikes iduwe.

Aisac aitisilareta nu imusungete akuwan arai adam

ikoku.

* Mam cut ielo kede iduwe lu isisianakini jjo. Mam
ekisil ecamakit akirot na kosodi ebilit ikisila lu
aswam kon.

Apolokitok isomeroi

Yesi nesi apolokitok isomeroi kus. Ekoto yesi
aisinyikokin esisianakinak, auriak kede iduwe lu
esomero aswam nepepe kanu aitojokar adoketait na
asioman kotoma osomeroi kus.

Epol aingarenikit kus kanu aitojokar
eisomae lo esisianakinak kon kede
iduwe kec. Iburai 1jo ajaikin toma
akiro nu koipone kalo:

* Aswam kede auriak aitemokin
| Inyamat lu apaaran kwape eipone
' lo aidar iduwe kosomero.

« ¢ Alimonkin itunga komam angopit
eipone lo itwasama ijo isirigin lu
asioman na Kakere Kopuraimare
lu idumunenei ijo.

Sebastian Byckwaso Apolokiniton * Awanyun cbe egear asioman ngin
somero bs M eade paran isawan iyarei kede atutubet



lu atupuruc kosodi angetakin isawan itomon kede
atutubet lu abong,

Awanyun ebe epote esisianakinak osomero ngin
paaran kosodete aisisianakin atukono kec kere

Awanyun ebe ejasi esomero kede atukono, icolonin
kede akipi nu elaete.

Ameet aisitinikin iduwe lu isisianakini ijo ebe iburai
kesi ajaut osomero toni angetakin atukot na
ikanyetarei.

Aswam kede agogong aiyatakin enaba lo iduwe lu
engetakinete atukot na ikanyetarei kosomero kon
kangol ikaru.

Alimor kosodi aitodun kotoma aibosit na
epedoriata itunga kere awanyun etiai lo isirigin lu
idumunit jo kotoma asioman na Kakere
Kopuraimare kede ibore lu itwasamaere isiringin
ngun kotoma.

Aitaraun ejautene lo osomero lo ipaperosi kede
iduwe lu pesur, iduwe lu engwagalauna oipone edio
kere arai lu ejaasi kede cipud lo aisisia lo
itegelikina.

Aibungeta nu epolokitos isomeroi

Yesi nesi ibwoikitos apugan kosomeroi. Yesi nesi
itolomunete ikisila lu ingarakinete aswamisinei nu
isomeroi kere akerit ejok kede da iboro lu iswamai
ekon esomero. Ebwoi asioman na Kakere
Kopuraimare kotoma aicoreta kus ne ¢jaasi isomeroi.
Ipedorete yesi aingarakin Asioman na Kakere
Kopuraimare aitub koipone kalo:

Awanyun ebe ejatar esomero ido etupi aitemokinet
(epulani) lo kidari adoketait na aisisia ido
kotupakite.



 Aitutub ebajet lo esomero kosodete awanyun ebe
itwasamao Isitigin kede icie iboro lu esomero
koipone kalo itemokitere. Ekoto eitosomae lo
1sirigin kalu itacaunai kosodete apesikin aiboisit na
epedoriata itunga kere awanyun.

* Awanyun ebe ejai apuponoro kede aiganganara
kiding na isomeroi kede autiak kanu ajokus na
iduwe.

* Adukun aisomanara na igangit kiding na apolokitok
isomeroi kede eswamak lu odistrikt.

Apolokinitok itunga (LC, apolokinitok lu
edini Rede itunga icie lu ejai angosibib)
Ajokus adio na etakanikini ikus iduwe erai ajokus na
atboisit kus kere. Ne ipuwakarotor iduwe kus lu
engetakinete atukot na ikanyetarei, nepenen da do
eponiata kesi aswam aitopol atutubet kus.

Ipedori ijo aswam awanyun ebe ebuni Asioman na
Kakere Kopuraimare ajokiar arai da emamete ijo
isirigin lu ipedori ijo alemun koipone kalo:

¢ Aipejonokin ikalia aisup kesi ayangar iduwe kec
0SOMEro.

* Hiner akiro nu ikamunitos ajokusio nu asioman kede
ajokus na ngin ikoku alosit osomero ngin sawa na
ilimonokina ijo etjiri arai ne duc inerar kotoma
airtamun adio kere.

* Alosenen airiamunun na isomeroi kosodi ailem
awomisio kanu aitojokar isomeroi lu atutubet kon.

* Aingit apolok isomeroi kede eswamak lo odistrikt
eipone lo itosomaere isirigin lu Asioman na Kakere
Kopuraimare.

¢ Alimokin apolokiniton asioman ko distrikt arai
apolokiniton akiro nu kodistrikt ne duc iwanyuna ijo
ebc mam esomero etupit ikisila lu asioman na
Kakere Kopuraimare.
* Aingit awanyanaran
; - isomeroi kodistrikt
atpejonokin ikus
E isomeroi duc.
- LCmeetng - g * Aisup ikon itunga
‘ <\ alemun idio ibore
yen epedorcte kesi
kere kanu awanyun
ebe edukio aduketa
kede iboro Iu akipi.

Eswamak lu
kodistrikt

Ekoto apugan akiro nu ipu nu ikamunitos asioman
ajaun akanin nu kodistrikt. Erai na awomisiot na ejok
naarai ibwaikini apedorosio kede nu ibusakit aswam
toma akanin nu itunga kalu aiboisio.

Aso erai do kwana idistriktan ikulepek nesi itutubete
alosikineta nu ipu kede apolokit eitosomae lo isirigin
kalu epote kane ejai apugan na kokiding, Etimu lo
odistrikt lo epolokit akiro nu asioman na Kakere
Kopuraimare imoriarit apolokiniton akiro ko distrikt
arai eCAQO, apolokiniton asioman kodistrikt kede
awanyanaran isomeroi kodistrict.

Esubitos itunga lu bala epolok konye idis itunganan
kere erai itunganan yen epol. Itunga lu apolok lu kere
ejasi kede epelu lo epol kanu aingarakin itunga lu ipu
adumun aisisia. Aso mam 1kur1ana itunga lu. Kabois



kangun, omunokin ebe epote aswam kede yesi
aitojokar asioman na iduwe kus.

Apolokiniton Akiro Kodistrikt (CAO)

Tjauni eCAQO isirigin kane ejai apugan na kokiding
kosodi awanyun ebe itosomao ejok kanu akiro kanu
itebeikitai. Ebeit nesi angarakin asioman na Kakere
Kopuraimare koipone kalo:

* Awanyun ebe edumunete isomeroi kere isirigin kec
nepe edolunete kesi kane eiai apugan na kokiding.

oboro lu JtLbelklta.l.

* Awanyun cbe itacaikino edistrikt kede apugan na
kokiding eipone lo opom kitosomacre isirigin kere
lu elomunitos kane ejai apugan na kok:ding,

Apugan na atutubena kede eswamak apugan lu
atutubena

Yesi nesi iporotoi lu apugan kotoma kaiboisio kus,
kotoma odistrikt kede otemwan. Tjaikisi ngon ekale
asesen Asioman na Kakere Kopuraimare kwape
epurogram kec. Yesi da bobo ngesi abwoikinitok lu
apugan lu idunyasi kede apugak isomerol. Ekoto yesi
aingarakin asioman na Kakere Kopuraimare kwanata:

* Aingarakin isisianakinak kede apolokinitok
isomeroi aidar ikisila lu aisisanakin kes. Aiyinakin
kesi aingarakinio na ejokuna kanu aitojokar
asioman kede aiteten kesi ne iswamata kesi akiro
nu eroko.

* Aingarakin iswamak lu esomero kede itungan lu
ingarenikitos isomeroi adumuna aisisia na ikeikina

adoketait.



* Awayun ebe edolete iboro kere lu itwasamao
kosomero osemerot.

* Awayun ebe iwadikauna isomeroi kere lu mam
eraasi lu apugan kede erionget lo aisisia kede
aboliasio.

¢ Aisimonikin itunga nu ikamunitos asioman na
Kakere Kopuraimare.

Apolokiniton asioman kodistrikt/Erionget lo
asioman ko munisipol

Ijo nesi ibwoikit eministri arai erionget lo aisisia kede
abolia kodistrikt. Yesi nesi itunga lu itutuoritai lu da
ebeit afjaikin 1someroi aicoreta kede aigangio kanu
awanyun ebe esalakin asioman na Kakere
Kopuraimare itodolikit alosikineta ke. Ebuni aswam
kon araut na epol ajokus karai kiswama ijo nuta:

* Aingarakin apolok isomeroi kede esisianakinak kec
atupit ikisila lu aswam kec. Ijaik kesi agangat na
itemonokini nu ebucaros kanu aitojokar eisomae
kec kosodi aitisilar icie arai ejasi nu ibucara.

* Odumak eswamak esomero kede ikomitis lu
eyangaritos nu aipuga isomerol aicorio na eyauni
asioman na ejok adoketait.

* Owany ebe edolete iboro lu esiomete osomerol.

* Kowany bobo da ebe kiwadikao isomerot lu mam
erasi lu apugan kede erionget lo aisisia kede
aboliaso kotupitete ilkisila.

Awanyanarak isomeroi kodistrikt/munisipol
Tjo nesi ibwoikit eministri arai erionget lo aisisia kede
aboliasio kodistrikt. Yesi nesi itunga lu itutuoritai lu



da ebeit aijaikin isomeroi aicoreta kede aigangio kanu

awanyun ebe esalakin Asioman na Kakere

Kopuraimare itodolikit alosikineta ke. Epol aswam kon

narai erai na itebeikina osomeroi koipone kalo:

* Aipejonokin isomeroi duc kanu aicor aisisianakin
kede aisisia kotoma atukot toni kinga na atukot da.

* Aingarakin isomeroi aitwasam isirigin, iboro lu
isisianakinere kede idis iboro kere lu edumunete kesi.

Aibwaikin aitiamunun kanu alimonokin esisianakinak
akiro nu atuboros kede aijaikit kesi ailel aitojokar
eisomae kec ejok.

Awanvun ebe ejeni ngin somero kere ido da
kitodolikin adoketa nu asioman nu itutubitai kotoma
alosikineta nu apugan.

Apolok itemwan

Tjo nesi ibwoikit eCAO kotem. Ajaikin kon kotoma
aswam nesi elacet lo jjaikini asioman na Kakere
Kopuraimare ejokar.
1barat 1,0 4° .m nuta:
* Atpccned isomeroi
irwar e ipedori ijo

enaaba lo iduwe kede esisianakinak lu ejaasi toma.

* Awanyun ebe ejaasi isomeroi kede akipi nu eyuwara
kede eidare aila lo ejok cut.

» Kowany ebe isirigin kere lu ijukuno osomeroi kere
itwasamao koipone kalo itebeikitai, kosodi
aitemokin aiwadikaeta nu isukunyikin ne ejai eCAQ.

Abwoikinitok itunga Airabet (kopalament)
Yesi nesi ibwoikinitos awomisio itunga kopalament.
Inyakunete bobo yesi kosodete aitacaikin ikus itunga
nu etutub apugan. Ipudasi yest itunga lu esiomitos,
Asioman na Kakere Kopuraimare nesi abongokinet.
Ekoto yesi ajaikin toma akiro nu koipone kalo:
* Aingarakin itunga lu ibwoikitos acamun ajokusio nu
Asioman na Kakere Kopuraimare koipone kalo
aijukar tkec iduwe osomero.

* Aingarenikit eipone edio kere lo etamitotor ikon
itunga aiman isirigin, aiduk aduketa kede adukun
alosikineta (ipurograms) lu itopoloete isomeroi.

Awanyun ebe isirigin arai idio ibore yen elemuni kan
" eejai apugan kere ibwaikino toma aswam na
itebeikital.

Iriongeta In agennak liomeroi

Ejai yesi angosibib kiding na itunga kotoma aswam
kus na awanyun ebe ejai apolo na iponesio kede edini
kosomeroi. Ajaut kus toma akiro nuka Asioman na
Kakere Kopuraimare ebuni ainakin itunga ayaun ikec
iduwe osomero, Ipedori jjo aingarakin asioman na
Kakere Kopuraimare kwanata:

* Ebe eputosi kede akus alosikinet na sek na ayaaun
asioman otunga naarai ijaikit asioman araut ibore
yen edit ebel.



* Aitacaikin ebe mam asioman na Kakere
Kopuraimare ebuni amunar alosikinet na iriongeta
kalu na aitopoloun itunga konye epedorete
aitigogong irtiongeta Iu kanu ayaun iduwe lu
epedorete aigangakin bonik ido orasi itunga lu epol
adumun kotoma akwap.

* Aimor nu ingicitu yesi kede eipud kus kotoma akiro
nu asioman kede eswamak lu kodistrikt lu
ikamunitos nu, kanu aitojokar adoketait na aisisia
kosomeroi kus.

¢ Igangata apolokitok isomeroi kede eswamak kec
adumakin iduwe asioman na adokerait na ikeikina
noi.








